
HÓPARNIR U-21

FØROYAR

Málverjar:
Fríði Sigurðsson, B68
Elias Rasmussen, Víkingur

Verjuspælarar:
Leivur Joensen, ÍF
Ári Mohr Jónsson, HB
Andrias H. Eriksen, B36
Sonni Ragnar Nattestad, FH Reykjavík (Ísland)
Hørður Askham, B36
Bartal Wardum, HB

Miðvallarar:
Magnus Egilsson, HB
Gestur B. Dam, B36
Jonas Gejel Hansen, FC Helsingør (Danmark)
Hákun Edmundsson, B68
Benjamin Heinesen, B36
Betuel Hansen, Silkeborg IF (Danmark)
Jóannes Bjartalíð, KÍ
Patrik Johannesen, AB
Meinhard E. Olsen, Vendsyssel FF (Danmark)

Áleyparar:
Jákup Thomsen, FC Midtjylland (Danmark)
Ári Mohr Olsen, HB
Teit Jacobsen, HB

TÝSKLAND

Málverjar:
23 Jannik Huth 15.04.1994 1. FSV Mainz 05 0/0
1 Marvin Schwäbe 25.04.1995 VfL Osnabrück 1/0
12 Timon Wellenreuther 03.12.1995 RCD Mallorca 6/0

Verjuspælarar:
20 Yannick Gerhardt 13.03.1994 1. FC Köln 4/0
14 Lukas Klostermann 03.06.1996 RB Leipzig 3/0
4 Niklas Stark 14.04.1995 Hertha BSC	 4/1
5 Niklas Süle 03.09.1995 1899 Hoffenheim 8/1
2 Jeremy Toljan 08.08.1994 1899 Hoffenheim 6/0
3 Mitchell Weiser 21.04.1994 Hertha BSC 1/0

Miðvallarar:
10 Nadiem Amiri 27.10.1996 1899 Hoffenheim 0/0
11 Julian Brandt 02.05.1996 Bayer 04 Leverkusen 6/0
17 Max Christiansen 25.09.1996 FC Ingolstadt 0/0
13 Mahmoud Dahoud 01.01.1996 Borussia Mönchengladbach 0/0
22 Serge Gnabry 14.07.1995 FC Arsenal 7/1
8 Leon Goretzka 06.02.1995 FC Schalke 04 9/1
18 Janik Haberer 02.04.1994 VfL Bochum 1/0
7 Max Meyer 18.09.1995 FC Schalke 04 15/4
16 Levin Öztunali 15.03.1996 Werder Bremen 2/1
6 Julian Weigl 08.09.1995 Borussia Dortmund 3/0

Álop:
19 Leroy Sané 11.01.1996 FC Schalke 04 4/4
9 Davie Selke 20.01.1995 RB Leipzig 4/4
15 Timo Werner 06.03.1996 VfB Stuttgart 4/3

Venjari:
Horst Hrubesch 17.04.1951 31(Landsdystir sum venjari)

FÓTBÓLTUR

FØROYAR VS 
TÝSKLAND

FAKTA: Týskland – Føroyar • 24. mars 2016 • Frankfurter Volksbank Leikvøllin

STÓRA TAPIÐ SKAL 
VASKAST AV
Fortreytirnar eru betri hesa ferð, enn seinast tá vit fingu oyrini í 
týsku U21 landsliðsmaskinuna við einum amputeraðum landsliði

Tróndur Arge

– U21 landsliðið fer altíð á 
vøllin fyri at vinna. Hesa 
ferð er einki undantak, er 
greiði boðskapurin frá Bill 
M. Jacobsen, sum er venjari 
hjá U21 landsliðnum.

Hóast mótstøðan er 
eitt av heimsins bestu U21 
landsliðnum, so hevur Bill 
M. Jacobsen fyrr verið á 
gáttini til at knúgva stóru 
og vælsmurdu týsku 
fótbóltsmaskinuni.

– Fimta ættarliðið av 
U21 spælarum ætlar sær 
ikki at standa aftanfyri 
undanfarin lið, sigur Bill M. 
Jacobsen, sum saman við 
Heðini Askham stóð á odda 
fyri U-21 landsliðnum, sum í 
farnu undankapping mundi 
– og skuldi um dómarin tordi 
at døma móti heimaliðnum – 
vunnið á Týsklandi í egnari 
holu.

Betri fortreytir 
hesaferð
Liðini spældu móti hvørjum 
øðrum á Tórsvølli í fjør. 

Tá vann Týskland lættliga 
6-0, og kundi havt vunnið 
tað tvífalda á einum 
amputeraðum føroyskum 
liði, sum manglaði spælarar 
sum Brand H. Olsen, Sonna 
Ragnar Nattestad, Hørð 
Askham, Elias Rasmussen 
og Ára Mohr Jónsson.

Uppgávan bleiv eisini 
torførari av, at fleiri 
av teimum eldru í U21 
landsliðsárganginum ikki 
hava sligið til í 2015. Elias 
Rasmussen sat á bonkinum 
hjá Víkingi, meðan spælarar 
sum Poul Ingason, Rasmus 
Dan Sørensen og til eitt vist 
Patrik Johannesen ikki raktu 
formin.

Hesa ferð er Sonni Ragnar 
Nattestad við, hóast hann er 
úttikin til landsliðið, meðan 
Ári Mohr Jónsson er valdur 
framum til U21 landsliðið.

Í mun til seinast er 
miðverjin úr B36 Hørður 
Askham við aftur eftir 
langan skaðasteðg. Umframt 
tað, so hevur Elias Rasmus
sen spælt seinastu dystirnar 
fyri Víking, so hann er eisini 

í dystarvenjing.
Tað var hetta liðið, 

umframt Brand H Olsen, 
sum stóð seg væl í Russlandi, 
tá okkara taptu 2-0. Nú 
er vónin, at okkara klára 
seg betri enn seinast móti 
Týsklandi.

Stendur væl til 
í Týsklandi
Bill M. Jacobsen letur væl at 
fyrireikingunum. Ferðalagið 
fór til Týsklands mánadagin, 
eftir at 3. umfar í Effo-
deildini var sunnudagin.

– Her stendur væl til. 
Teir flestu av spælarunum 
hjá okkum vóru í dysti 
sunnudagin, so tað var 
ein langur ferðadagur 
mánadagin, men vit eru 
komnir væl uppá pláss. 
Vit hava havt ein góðan 
fyrireikandi fund, har 
vit hava hugt nærri at 
avbjóðingunum fyri 
framman, sigur U21 lands
liðsvenjarin.

Allir spælararnir eru 
klárir til dystin. Elias 
Rasmussen hevur drigist 

við sjúku, men verður helst 
klárur.

– Spælararnir tykjast 
spentir og uppsettir til 
uppreistur aftaná seinasta 
úrslitinum, so spennandi 
verður í hesum stórslignu 
kulissunum. U21 landsliðið 
fer altíð á vøllin fyri at vinna, 
og hesa ferð verður einki 
undantak. Fimta ættarliðið 
av U21 leikarum ætlar sær 
ikki at standa aftanfyri 
undanfarin lið, har flest allir 
leikarnir á A- landsliðnum 
hava verið ígjøgnum, sigur 
Bill M. Jacobsen greiður á 
málinum.

trondur@sosialurin.fo

Tað sigur týski venjarin, sum 
ávarar sínar spælarar undan 
dystinum móti Føroyum.

– Føroyar kann ikki 
tapa ein slíkan dyst. Teir 
hava alt at vinna, og tað 
liggur ein vandi í tí. Gera 
vit okkara, so vinna vit. Tað 
eri eisini sannførdur um, 
at spælararnir fara at gera 
eins og í tí fyrra dystinum, 
tá vit byrjaðu dystin við 
fullari ferð, sigur Horst 
Hrubesch, venjari hjá týska 
U21 landsliðnum.

FØROYAR KANN IKKI TAPA


